
Kom Sien Die Lam

1. 

Kom sien die Lam wat al ons sonde dra – 

geslag vir ons – kom en onthou . . .

God het beloof dat Hy genade gee

en met sy liefde ons omvou.

Refrein

Daarom eet ons van die Lewensbrood,

daarom drink ons van die wyn.
So onthou ons dat Hy weer sal kom,
hier aan die tafel van ons Heer.

2. 

Die liggaam van ons Redder, Seun van God,

gebreek vir jou – eet en onthou . . .

Dis deur sy dood dat daar die lewe kom

vir elke mens wat op Hom bou.

Refrein

Daarom eet ons van die Lewensbrood,

daarom drink ons van die wyn.
So onthou ons dat Hy weer sal kom,
hier aan die tafel van ons Heer.

3. 

Die bloed wat alle sonde skoon kan was – 

dit vloei vir jou – drink en onthou . . .

God het beloof dat daar vergifnis is

vir elke mens wat op Hom bou.

Refrein

Daarom eet ons van die Lewensbrood,

daarom drink ons van die wyn.
So onthou ons dat Hy weer sal kom,
hier aan die tafel van ons Heer.

4. 

So staan ons op hier van u tafel, Heer –

gevoed, versterk – want ons onthou . . .

En met geloof wil ons U volg, o Heer,

vir alles wil ons U vertrou.

Refrein

Soos ons dankbaar deur ons lewe gaan,

wil ons van u koms getuig,

waar ons aansit by die bruilofsfees,
daar aan die tafel van ons Heer.

Liturgiese wenk:

:1 by die voorbereiding; :2 en : 3 aan die tafel; :4 na die nagmaalbediening

Die strofes kan deur die kantory  en die refrain deur die gemeente gesing word.

